
Të nderuar studentë, personel dhe miq të Universitetit "Haxhi Zeka",

Po ju prezantojmë edicionin e permbledhes të Buletinit Informues
(Newsletter) të Universitetit "Haxhi Zeka" për vitin 2025, një hap të
rëndësishëm drejt informimit të vazhdueshëm dhe transparencës akademike.
Ky buletin synon të sjellë  lajmet, arritjet dhe zhvillimet  që ndodhin brenda
universitetit tonë, duke përfshirë iniciativat akademike, hulumtimet shkencore,
bashkëpunimet ndërkombëtare dhe mundësitë e reja për studentët dhe stafin
akademik dhe administrativ. Në këtë edicion, do të gjeni informacione mbi
projektet kërkimore të mbështetura nga Instituti për Shkencë dhe Arte,
përparimin e universitetit në rangimet ndërkombëtare, marrëveshjet  të
bashkëpunimit me institucione prestigjioze, si dhe aktivitete të rëndësishme
që janë zhvilluar në UNHZ gjatë vitit 2025. Ne besojmë se informimi i
vazhdueshëm dhe përfshirja aktive e të gjithë komunitetit akademik është
çelësi për një universitet dinamik dhe inovativ. Prandaj, ju ftojmë të qëndroni
të përditësuar me të rejat më të fundit dhe të bëheni pjesë aktive e
zhvillimeve akademike dhe shkencore. 
📢  Qëndroni të informuar dhe kontribuoni në suksesin e përbashkët të
universitetit tonë! 
🔗 Për më shumë informacione dhe për të ndjekur lajmet më të fundit, vizitoni:
www.unhz.eu

Fjalë përmbyllëse

Në përmbyllje të këtij buletini përfundimtar vjetor, dëshirojmë të shprehim
mirënjohjen dhe falënderimin tonë më të sinqertë për të gjithë ata që, në forma të
ndryshme, kanë qenë pjesë aktive e rrugëtimit të Universitetit “Haxhi Zeka” gjatë këtij
viti akademik. Raportet dhe buletinet periodike që kemi ndarë me ju nuk kanë qenë
vetëm instrumente informimi, por dëshmi konkrete të përkushtimit tonë ndaj
transparencës, llogaridhënies dhe bashkëpunimit të hapur me të gjitha palët e
interesit. Ky vit ka qenë një vit pune intensive, reflektimi dhe progresi të
qëndrueshëm. Çdo aktivitet akademik, shkencor, kulturor apo institucional i
pasqyruar në këto raporte është rezultat i një pune kolektive, i një energjie të
përbashkët dhe i një vizioni që e sheh universitetin si motor zhvillimi për studentët,
komunitetin dhe shoqërinë në tërësi. Në këtë rrugëtim, kontributi i stafit akademik
dhe administrativ, angazhimi i studentëve, bashkëpunimi me institucionet publike,
sektorin privat, shoqërinë civile dhe partnerët ndërkombëtarë ka qenë thelbësor dhe i
pazëvendësueshëm. Universiteti “Haxhi Zeka” mbetet i përkushtuar që të ndërtojë
një kulturë institucionale të besimit, dialogut dhe përmirësimit të vazhdueshëm.
Arritjet e këtij viti na motivojnë, por njëkohësisht na obligojnë që të vazhdojmë me
më shumë përgjegjësi, guxim dhe vizion drejt së ardhmes. Ne besojmë fuqishëm se
vetëm përmes bashkëpunimit të sinqertë dhe angazhimit të përbashkët mund të
ndërtojmë një universitet modern, të hapur dhe të orientuar drejt ndikimit real në
shoqëri. Në këtë frymë, zhvillimi i ardhshëm i Universitetit “Haxhi Zeka” do të
mbështetet fuqishëm në konceptin e Universitetit 4.0, me themele të qarta në
ndërmarrësi dhe inovacion, me studentin në qendër të çdo politike dhe procesi
akademik, si dhe me shpirt e zemër të ndërtuar mbi modelin e heliksit të katërfishtë –
bashkëpunimin e strukturuar ndërmjet universitetit, qeverisjes, industrisë dhe
shoqërisë civile. Këto parime përbëjnë boshtin strategjik mbi të cilin do të ndërtohen
politikat, programet dhe partneritetet tona të ardhshme, duke e pozicionuar
Universitetin “Haxhi Zeka” si një institucion bashkëkohor, të hapur dhe me ndikim të
qëndrueshëm zhvillimor.

Faleminderit për besimin, për mbështetjen dhe për bashkëudhëtimin tuaj gjatë këtij
viti. Me këtë raport përmbyllës, jo vetëm që reflektojmë mbi atë që kemi arritur, por
riafirmojmë edhe përkushtimin tonë për të ecur përpara, së bashku, me vizion të
qartë dhe me përgjegjësi të përbashkët për të ardhmen e Universitetit “Haxhi Zeka”.

Me respekt dhe mirënjohje,
Prof. Dr. Armand Krasniqi – Rektori Universitetit “HaxhiZeka”



“UHZ” SHËNON DIPLOMIMIN E GJENERATËS
2024/2025

Më 10 qershor 2025, Sheshi “Skënderbeu” në Pejë u shndërrua në epiqendër emocionesh
dhe krenarie, me rastin e ceremonisë së diplomimit të Universitetit “Haxhi Zeka”. Kjo ngjarje
e rëndësishme shënoi përmbylljen e vitit akademik 2024/2025 për studentët e niveleve
Bachelor dhe Master, të cilët kurorëzuan me sukses rrugëtimin e tyre akademik. Gjatë
ceremonisë solemne, Rektori i Universitetit, Prof. Dr. Armand Krasniqi, vuri në pah rolin
thelbësor të dijes, përkushtimit dhe përgjegjësisë në ndërtimin e një të ardhmeje të
qëndrueshme. Ngjarja u nderua edhe nga prania e përfaqësuesve të lartë shtetërorë,
përfshirë Kryeministrin e Republikës së Kosovës, Albin Kurti, i cili e cilësoi diplomimin si një
hap të rëndësishëm drejt zhvillimit shoqëror dhe ekonomik të vendit. Atmosfera festive u
pasurua me tinguj të muzikës klasike, fjalime frymëzuese dhe momente simbolike, si

hedhja e kapelave
akademike, që shënuan
përfundimin e një kapitulli të
rëndësishëm dhe fillimin e
një rruge të re për të
diplomuarit. Ceremonia u
përmbyll si një festë e dijes,
shpresës dhe besimit në të
ardhmen.



Universiteti “Haxhi Zeka” ka siguruar akreditimin zyrtar të programit të
doktoraturës (PhD) në Biznes dhe Ekonomi nga Këshilli Shtetëror i
Cilësisë, bazuar në vlerësimin pozitiv të ekspertëve ndërkombëtarë. Ky
akreditim shënon përmbylljen me sukses të procesit të përgatitjes
akademike dhe institucionale dhe hap fazën e implementimit të programit
doktoral. Programi do të nisë zyrtarisht me gjeneratën e parë të
doktorantëve në vitin akademik 2025/2026, duke krijuar mundësi për
studime të avancuara dhe kërkim shkencor sipas standardeve evropiane.
Doktoratura në Biznes dhe Ekonomi synon zhvillimin e kapaciteteve
kërkimore, përgatitjen e kuadrove akademike dhe kontributin e
drejtpërdrejtë në zhvillimin ekonomik dhe shoqëror. Me këtë hap,
Universiteti “Haxhi Zeka” hyn në një fazë të re të ekselencës akademike
dhe fuqizon rolin e tij në arsimin e lartë dhe kërkimin shkencor në Kosovë.

UNIVERSITETI “HAXHI ZEKA” NIS ZYRTARISHT
PROGRAMIN PHD NË BIZNES DHE EKONOMI –

GJENERATA E PARË 2025/2026

UNIVERSITETI “HAXHI ZEKA”



Universiteti “Haxhi Zeka” në Pejë ka përmbyllur me sukses procesin e
akreditimit të programeve studimore për vitin akademik 2025/2026, të zhvilluar
nën mbikëqyrjen e Këshillit Shtetëror të Cilësisë (KSHC). Ky proces vlerësimi
ka dëshmuar përkushtimin e vazhdueshëm të universitetit ndaj ofrimit të arsimit
cilësor dhe përmbushjes së standardeve akademike bashkëkohore. Falë
angazhimit të përbashkët dhe profesional të stafit akademik dhe administrativ,
shumica e programeve studimore janë akredituar me sukses, duke siguruar
vazhdimësinë dhe avancimin e ofertës akademike në të gjitha nivelet e
studimit. Ky rezultat përfaqëson një hap të rëndësishëm drejt konsolidimit të
pozitës së Universitetit “Haxhi Zeka” si institucion publik i arsimit të lartë, i
orientuar drejt cilësisë, inovacionit dhe zhvillimit të qëndrueshëm profesional.
Në vitin akademik 2025/2026, 

Ky sukses konfirmon vizionin institucional të Universitetit “Haxhi Zeka”
për ndërtimin e një mjedisi akademik cilësor, konkurrues dhe të orientuar
drejt së ardhmes.

NGA BACHELOR NË DOKTORATË
UNIVERSITETI “HAXHI ZEKA” ME PROGRAME TË

AKREDITUARA 2025/2026



UNIVERSITETI “HAXHI ZEKA” KONFIRMON EKSELENCËN
AKADEMIKE ME CERTIFIKATËN E CILËSISË NGA

AGJENCIA E KOSOVËS PËR AKREDITIM

Gjatë Konferencës së 3-të Vjetore mbi Arsimin e Lartë dhe Sigurimin e Cilësisë, me
temë “Arsimi i Lartë i Ndërkombëtarizuar: Kapërcimi i Kufijve dhe Bashkimi i Njerëzve”,
të organizuar nga Agjencia e Kosovës për Akreditim, Universiteti “Haxhi Zeka” pranoi
Certifikatën e Cilësisë, njohje prestigjioze që konfirmon përmbushjen e standardeve
të larta të sigurimit të cilësisë në arsimin e lartë. Ky vlerësim reflekton politikat
akademike të konsoliduara, praktikat e avancuara të mësimdhënies, kërkimin
shkencor dhe përkushtimin ndaj zhvillimit institucional dhe inovacionit. Certifikatën e
pranë Prorektori Prof. Dr. Edmond Beqiri dhe Drejtoresha Znj. Gentiana Kastrati. Kjo
arritje përbën një hap strategjik drejt konsolidimit dhe rritjes së qëndrueshme të
universitetit. UNHZ ka shënuar përparim në standarde akademike, kërkim shkencor
inovativ dhe programe mësimore cilësore, duke krijuar një ambient akademik
frytdhënës që nxit shkëmbimin e dijes dhe zhvillimin profesional të stafit dhe
studentëve. 

               
Rektori i Universitetit, Prof. dr. Armand
Krasniqi, vlerësoi arritjen si një dëshmi të
përkushtimit dhe profesionalizmit të stafit
akademik dhe studentëve: “Pranimi i
Certifikatës së cilësisë konfirmon se
Universiteti “Haxhi Zeka” ofron standarde të
larta mësimore dhe kërkimore, duke e
vendosur institucionin tonë në hartën
ndërkombëtare të arsimit të lartë. Ky është një
moment historik dhe një motiv shtesë për të
avancuar më tej cilësinë dhe inovacionin në
çdo aspekt të veprimtarisë tonë akademike.”
Suksesi i përbashkët i Universitetit “Haxhi
Zeka” thekson rolin udhëheqës të institucionit
në zhvillimin e arsimit të lartë dhe integrimin e
tij në komunitetin akademik ndërkombëtar,
duke kontribuar në promovimin e cilësisë,
inovacionit dhe ekselencës akademike në nivel
rajonal dhe global.

                         



Universiteti “Haxhi Zeka” në Pejë, në një ceremoni solemne me pjesëmarrjen e
personaliteteve të larta shtetërore, akademike, fetare dhe diplomatike, i akordoi
titullin e lartë akademik “Doctor Honoris Causa” Shkëlqesisë së tij, Imzot
Vincenzo Paglia, në vlerësim të kontributit të tij të jashtëzakonshëm në
promovimin e paqes, dialogut, humanizmit dhe drejtësisë. Rektori i UHZ-së, Prof.
Dr. Armand Krasniqi, theksoi rolin e rëndësishëm të Imzot Paglia-s në
mbështetjen e Kosovës pëgjatë periudhave më të vështira, duke e cilësuar atë si
një zë të guximshëm të shpresës dhe ndërmjetësimit. Kryeministri i Republikës së
Kosovës, z.Albin Kurti, vlerësoi kontributin e tij historik në afrimin e Kosovës me
Vatikanin, ndërsa Ministrja e Arsimit, Shkencës, Teknologjisë dhe Inovacionit,
znj.Arbërie Nagavci, nënvizoi se vepra jetësore e tij dëshmojn një harmoni të
thellë mes besimit në Zot dhe besimit në njerëzim. Në fjalën e tij, Imzot Vincenzo
Paglia shprehu mirënjohje të veçantë për këtë nderim, duke theksuar lidhjen e tij
shpirtërore me Kosovën dhe duke bërë thirrje për vazhdimin e dialogut dhe
bashkëpunimit për ndërtimin e një të ardhmeje paqësore.

UNIVERSITETI “HAXHI ZEKA” I NDAN TITULLIN
AKADEMIK “DOCTOR HONORISCAUSA” IMZOT

VINCENZOPAGLIA



UNIVERSITETI “HAXHI ZEKA” MIRËPRET EDICIONIN
E DYTË TË PEJA PEACE FORUM 2025

Në ambientet e Universitetit “Haxhi Zeka” në Pejë u mbajt edicioni i dytë i
Peja Peace Forum 2025, i organizuar nga Rotary Club Peja në bashkëpunim
me UHZ, nën moton “Ndërtimi i besimit dhe mirëkuptimit në një botë plot
ndryshime”. Forumi u hap nga Dr. Neshad R. Albani, ndërsa Rektori Prof. Dr.
Armand Krasniqi theksoi rolin e Universitetit “Haxhi Zeka” në promovimin e
paqes përmes arsimit, kërkimit shkencor dhe bashkëpunimeve
ndërkombëtare. Ndër folësit kryesorë ishte Gjenerali Wesley Clark, ish-
Komandant Suprem i NATO-s, ndërsa kontribute të rëndësishme dhanë edhe
Dr. Sc. Ahmet Ismaili, Guvernator i BQK-së, Prof. Taro Komatsu, Ms. Alison
Sutherland dhe Mrs. Tina Ramirez, së bashku me personalitete të tjera
vendore dhe ndërkombëtare. Forumi përcolli mesazhe të qarta për dialog,
bashkëpunim ndërinstitucional dhe angazhim të përbashkët për paqe dhe
zhvillim të qëndrueshëm.



UNIVERSITETI “HAXHI ZEKA” SHNDËRROHET NË
HAPËSIRË DIALOGU STRATEGJIK NË EDICIONIN E

TRETË TË FORUMIT EKONOMIK RAJONAL –
DUKAGJINI

Më 2 dhjetor 2025, Universiteti “Haxhi Zeka” në Pejë organizoi Konferencën e
tretë të Forumit Ekonomik Rajonal – Dukagjini (FER-D), duke mbledhur
përfaqësues të akademisë, qeverisë, biznesit dhe partnerëve ndërkombëtarë.
Forumi theksoi rolin udhëheqës të universiteteve në ndërtimin e heliksit të
trefishtë, përmes partneriteteve ndërmjet akademisë, industrisë dhe
institucioneve publike. Përmes prezantimeve strategjike dhe diskutimeve mbi
inovacionin, ekonominë moderne, AI-në dhe zhvillimin e qëndrueshëm, FER-D u
shndërrua në platformë konkrete për ide dhe politika zhvillimore. Konferenca
konfirmoi UHZ-në si qendër të dialogut strategjik dhe bashkëpunimit rajonal, me
mbështetjen e SHER.
  - Kliko me shume

https://unhz.eu/blog/forumi-ekonomik-rajonal-dukagjini-2025/


Nga 10 deri më 13 korrik 2025, Universiteti “Haxhi Zeka” në Pejë është bërë
qendra e dijes ndërkombëtare duke organizuar njërën nga ngjarjet më të
rëndësishme akademike të vitit – konferencën ndërkombëtare “International
Conferences, July 2025”, me pjesëmarrje të studiuesve nga më shumë se
21 shtete të Evropës, Azisë dhe Amerikës me mbi 100 punie. Konferenca
ka mbledhur profesorë dhe kërkues shkencorë të profilit të lartë, të cilët
prezantuan dhjetëra punime shkencore nga fusha të ndryshme si ekonomia,
drejtësia, teknologjia, edukimi dhe shkencat sociale. Ky aktivitet thekson
përkushtimin e universitetit për të avancuar misionin e tij kërkimor dhe për
të forcuar lidhjet me rrjetet akademike ndërkombëtare.
Në fjalën hapëse, Rektori i UHZ-së, Prof. Dr. Armand Krasniqi, theksoi
rëndësinë e kësaj ngjarjeje për promovimin e bashkëpunimit ndërkombëtar
dhe rolin e universitetit si kontribuues i dijes, inovacionit dhe zhvillimit
shoqëror. Konferenca u realizua falë bashkëpunimit të gjerë me institucione
vendore dhe partnere ndërkombëtare, duke e pozicionuar UHZ-në si një
aktor të besueshëm dhe aktiv në arenën akademike globale.

UNIVERSITETI “HAXHI ZEKA” MIKPRET
KONFERENCËN MË TË MADHE SHKENCORE TË VITIT

ME PJESËMARRËS NGA MBI 21 SHTETE



Universiteti “Haxhi Zeka” po dëshmon një zhvillim të qëndrueshëm dhe të
matshëm në fushën e kërkimit shkencor, duke kaluar nga rritja sasiore
drejt cilësisë, ndikimit ndërkombëtar dhe pjekurisë akademike. Analiza e
periudhës 2023–2025 tregon një qasje të strukturuar, ku fokusi kryesor
është vendosur në publikime me vlerë shkencore dhe depërtim në
revista prestigjioze. Viti 2025 shënon konsolidimin e plotë të këtij procesi,
me realizimin e 129 punimeve shkencore të indeksuara në SCOPUS dhe
Web of Science. Rritja e publikimeve në Web of Science dëshmon qartë
forcimin e cilësisë dhe konkurrueshmërisë ndërkombëtare të kërkimit
shkencor në UHZ. Një rol kyç në këtë progres ka stafi akademik i UHZ-së, i
cili gjithnjë e më shumë po shfaqet si autor udhëheqës i publikimeve
shkencore, duke reflektuar pavarësi kërkimore dhe kapacitet për
inicimin e studimeve me relevancë akademike dhe shoqërore. Aplikimi
sistematik i analizës së performancës për frymë ka sjellë transparencë
dhe vlerësim më të drejtë të angazhimit shkencor. Ky zhvillim reflektohet
drejtpërdrejt edhe në cilësinë e mësimdhënies dhe mësimnxënies, duke
e shndërruar UHZ-në në një universitet modern, dinamik dhe të orientuar
drejt modelit Universiteti 4.0, ku kërkimi shkencor, arsimi dhe kontributi
shoqëror ndërthuren në mënyrë të qëndrueshme.

 UNIVERSITETI “HAXHI ZEKA”: NGA RRITJA E
NUMRAVE DREJT EKSELENCËS SHKENCORE



 UNIVERSITETI "HAXHI ZEKA" MBËSHTET 4
PROJEKTE KËRKIMORE SHKENCORE TË STAFIT

AKADEMIK

Universiteti “Haxhi Zeka”, përmes Institutit për Shkencë dhe Arte, ka miratuar dhe
mbështetur katër projekte të reja kërkimore shkencore, të propozuara nga
personeli akademik, duke dëshmuar përkushtimin e vazhdueshëm të institucionit
ndaj zhvillimit të kërkimit shkencor dhe avancimit të dijes.
Kjo iniciativë ka për qëllim:

Fuqizimin e kapaciteteve kërkimore dhe profesionale të stafit akademik
Nxitjen e prodhimit të studimeve cilësore me ndikim në shoqëri, ekonomi dhe
fusha të tjera strategjike

Mbështetja institucionale për këto projekte përfshin:
Sigurimin e financimit dhe mbështetjes teknike
Krijimin e një mjedisi të favorshëm për kërkim shkencor, inovacion dhe
bashkëpunim akademik

Në kuadër të vizionit të tij strategjik, Universiteti “Haxhi Zeka” po ndërton një
kulturë të qëndrueshme kërkimore, duke inkurajuar:

Publikimin e rezultateve shkencore në revista ndërkombëtare me reputacion
Pjesëmarrjen aktive në konferenca dhe rrjete akademike prestigjioze

Përmes kësaj iniciative, UHZ synon të forcojë pozicionin e tij në arenën akademike
ndërkombëtare dhe të kontribuojë në përgatitjen e një gjenerate të re studiuesish
në shërbim të zhvillimit të shkencës dhe arsimit të lartë.
Lexoni më shumë për projektet kërkimore të mbështetura nga UHZ 👉 Kliko këtu

https://unhz.eu/blog/universitetit-haxhi-zeka-nepermjet-institutit-per-shkence-dhe-arte-mbeshtet-4-projekte-kerkimore-shkencore-te-personelit-akademik/


Universiteti “Haxhi Zeka” po zgjeron bashkëpunimin kombëtar dhe ndërkombëtar
përmes nënshkrimit të katër marrëveshjeve strategjike me institucione akademike
dhe organizata të biznesit, me synim forcimin e shkëmbimit akademik, kërkimit
shkencor dhe krijimin e mundësive të reja për studentët dhe stafin akademik.

Universiteti “Haxhi Zeka” ka nënshkruar marrëveshje bashkëpunimi me Saxion
University of Applied Sciences (Holandë), duke krijuar mundësi të reja për
mobilitetin e studentëve dhe stafit akademik, realizimin e projekteve të
përbashkëta kërkimore si dhe shkëmbimin e përvojave dhe ekspertizës në fushën
e shkencave të aplikuara. 
🔗 Lexo më shumë

Universiteti “Haxhi Zeka” ka nënshkruar marrëveshje bashkëpunimi me
Universitetin Evropian në Bosnjë dhe Hercegovinë, duke krijuar mundësi për
programe të përbashkëta akademike, hulumtim shkencor dhe mobilitet të
studentëve dhe stafit akademik.
 🔗 Lexo më shumë

Universiteti “Haxhi Zeka” ka nënshkruar marrëveshje bashkëpunimi me
Universitetin e Tetovës, me qëllim rritjen e cilësisë së studimeve dhe zhvillimin e
kërkimit të përbashkët shkencor mes dy institucioneve akademike.
🔗 Lexo më shumë

MARRËVESHJET E VITIT 2025: UNIVERSITETI “HAXHI
ZEKA” ZGJERON BASHKËPUNIMIN NDËRKOMBËTAR

DHE NDËRINSTITUCIONAL

https://unhz.eu/blog/university-haxhi-zeka-signs-cooperation-agreement-with-saxion-university-of-applied-sciences/
https://unhz.eu/blog/nenshkruhet-marreveshje-bashkepunimi-ne-mes-te-universitetit-evropian-ne-bh-dhe-uhz-se/
https://unhz.eu/blog/universiteti-haxhi-zeka-dhe-universiteti-i-tetoves-nenshkruajne-marreveshje-bashkepunimi/


Marrëveshja ndërmjet Universitetit “Haxhi Zeka” dhe Universitetit të Tiranës
forcon bashkëpunimin akademik dhe shkencor përmes mobilitetit të
studentëve dhe stafit, projekteve të përbashkëta kërkimore dhe shkëmbimit
të përvojave akademike. Ajo synon rritjen e cilësisë së arsimit të lartë dhe
ndërtimin e një hapësire të përbashkët arsimore shqiptare. 
🔗 Lexomë shumë

Universiteti “Haxhi Zeka” ka nënshkruar marrëveshje bashkëpunimi me
Federatën e Bjeshkatarisë dhe Ngjitjes Sportive të Kosovës dhe Shoqatën
Bjeshkatare “Gjeravica” për zhvillimin e turizmit të qëndrueshëm.
Bashkëpunimi fokusohet në projekte të përbashkëta në turizëm malor,
mbrojtje të mjedisit dhe përfshirjen e studentëve, duke mbështetur kërkimin
shkencor, përafrimin e kurrikulave me tregun e punës dhe zhvillimin socio-
ekonomik të rajonit të Dukagjinit.
🔗 Lexo më shumë

Më 21 maj 2025, Universiteti “Haxhi Zeka” u bë institucion themelues i rrjetit
ndërkombëtar INSPIRE, i fokusuar në qëndrueshmëri dhe politika
ekonomike. Në këtë kuadër, u nënshkrua Memorandumi i Mirëkuptimit me
Universitetin West Timișoara, duke mundësuar mobilitet akademik e
studentor, bashkëpunim kërkimor dhe aktivitete të përbashkëta shkencore.
Ky partneritet forcon rolin e UHZ-së në arsimin e lartë ndërkombëtar dhe
promovon praktika të qëndrueshme.
  - Lexo më shumë

https://unhz.eu/blog/marrveshje-bashkepunimi-uhz-ut/
https://unhz.eu/blog/uhz-turizem-i-qendrueshem-marreveshje-2025/
https://unhz.eu/blog/inspire-partneritet-uhz-west-timisoara/


Më 19 gusht 2025, Universiteti “Haxhi Zeka” zhvilloi një takim me
përfaqësuesen e Projektit HoReCa të ILO-s, znj. Lindita Boshtrakaj, për të
diskutuar bashkëpunimin në zhvillimin profesional në fushën e hotelerisë.
Gjatë takimit u shkëmbyen analiza të tregut dhe u identifikuan sektorë
prioritarë sipas nevojave të industrisë hoteliere. Bashkëpunimi synon
zhvillimin e programeve kualifikuese të niveleve V dhe VI, në përputhje me
kërkesat e tregut të punës dhe standardet ndërkombëtare.
  - Kliko me shume

Universiteti “Haxhi Zeka” në Pejë priti delegacion nga Universiteti
“Aleksandër Moisiu” i Durrësit dhe Instituti Kanadez i Teknologjisë, me
synim forcimin e bashkëpunimit akademik dhe kërkimor. Fokus i takimit
ishte zhvillimi i projekteve të përbashkëta, aplikimi për fonde të Bashkimit
Evropian dhe promovimi i mobilitetit të studentëve dhe stafit. Ky partneritet
hap mundësi të reja për komunitetin akademik dhe forcon praninë
ndërkombëtare të UHZ-së.
  - Kliko me shume

Gjatë shtatorit 2025, Rektori i Universitetit “Haxhi Zeka”, Prof. Dr. Armand
Krasniqi, zhvilloi vizita zyrtare në Shqipëri dhe Mal të Zi me qëllim forcimin
e bashkëpunimeve akademike dhe shkencore. Në Shqipëri, ai u prit në
Universitetin “Luigj Gurakuqi” në Shkodër, ku u diskutuan projekte të
përbashkëta në turizëm, konferenca ndërkombëtare dhe shkëmbim të stafit
e studentëve. Palët riafirmuan përkushtimin për thellimin e bashkëpunimit
dhe përmirësimin e cilësisë në mësimdhënie dhe kërkim shkencor.
   - Kliko me shume

https://unhz.eu/blog/universiteti-haxhi-zeka-hap-rruge-te-reja-bashkepunimi-me-projektin-horeca-te-ilo-se/
https://unhz.eu/en/blog/universiteti-haxhi-zeka-zgjeron-rrjetin-e-partneriteteve-per-projekte-te-perbashketa-europiane/
https://unhz.eu/en/blog/rektori-i-universitetit-haxhi-zeka-prof-dr-armand-krasniqi-ne-vizite-zyrtare-ne-shqiperi-dhe-mal-te-zi/


Rektori i Universitetit “Haxhi Zeka”, Prof. Dr. Armand Krasniqi, zhvilloi
një takim pune në Universitetin Mediterran në Podgoricë me rektorin
Prof. Dr. Sava Marković, me qëllim thellimin e bashkëpunimit
institucional. Diskutimet u fokusuan në zhvillimin e programeve
profesionale dhe fuqizimin e inkubatorëve të biznesit për nxitjen e
inovacionit dhe ndërmarrësisë studentore. Palët u dakorduan
gjithashtu për intensifikimin e bashkëpunimit kërkimor dhe zgjerimin e
ofertës akademike për studentët dhe stafin.
  - Kliko me shume

Universiteti “Haxhi Zeka” priti delegacione nga Universiteti Teknologjik
i Lodzit dhe Fakulteti i Ekonomisë nga Tetova për forcimin e
bashkëpunimit akademik dhe kërkimor. Gjatë takimit u diskutuan
projekte të përbashkëta, shkëmbime akademike dhe ndarje
përvojash. Rektori Prof. Dr. Armand Krasniqi theksoi rëndësinë e
partneriteteve ndërkombëtare për zhvillimin e qëndrueshëm të arsimit
të lartë.  - Kliko me shume

Universitetit “Haxhi Zeka” realizoi vizitë zyrtare në Universitetin Côte
d’Azur në Francë, me qëllim zgjerimin e bashkëpunimit akademik. U
diskutuan programe të përbashkëta studimore, shkëmbime të stafit
dhe studentëve, si dhe nxitja e inovacionit dhe kërkimit shkencor.
Vizita forcon integrimin e UHZ-së në rrjetet evropiane të arsimit të
lartë.
  - Kliko me shume

Universiteti “Haxhi Zeka” dhe Instituti Shkencor Helvetik i Evropës
Juglindore kanë bashkuar forcat për të forcuar lidhjet me diasporën
shqiptare në Zvicër. Ky bashkëpunim synon krijimin e urave të
qëndrueshme ndërmjet institucioneve akademike dhe profesionistëve
shqiptarë në diasporë. Në fokus janë shkëmbimi i dijes, ekspertizës
dhe përvojave, si dhe rritja e kontributit të diasporës në zhvillimin e
Kosovës.
  - Kliko me shume

https://unhz.eu/bs/blog/rektori-i-universitetit-haxhi-zeka-viziton-universitetin-mediterran-ne-mal-te-zi/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/bs/blog/profesore-nga-universiteti-teknologjik-i-lodzit-vizitojne-universitetin-haxhi-zeka-per-te-forcuar-bashkepunimin/
https://unhz.eu/blog/vizite-zyrtare-universiteti-cote-dazur/
https://unhz.eu/blog/universiteti-haxhi-zeka-dhe-instituti-shkencor-helvetik-i-evropes-juglindore-bashkojne-forcat-per-te-forcuar-lidhjet-me-diasporen-shqiptare-ne-zvicer/


Universiteti “Haxhi Zeka” ka nënshkruar një marrëveshje strategjike
bashkëpunimi me Universitetin e Osijekut, duke hapur një kapitull të ri
ndërkombëtar. Marrëveshja synon forcimin e bashkëpunimit akademik dhe
shkencor, përfshirë shkëmbimin e studentëve dhe stafit. Ky partneritet rrit
mundësitë ndërkombëtare dhe pozicionimin e UHZ-së në hapësirën
akademike evropiane.
  - Kliko me shume

UHZ ka nënshkruar marrëveshje bashkëpunimi me Aleancën Kosovare të
Bizneseve, me synim lidhjen e studentëve me sektorin e biznesit, zhvillimin e
praktikave profesionale dhe përkrahjen e inovacionit në ekonomi 
🔗 Lexo më shumë

Universiteti “Haxhi Zeka” në Pejë zhvilloi një takim strategjik me përfaqësues të
Odës Ekonomike të Kosovës, me qëllim thellimin e bashkëpunimit për projekte
me ndikim kombëtar dhe rajonal. Partneriteti fokusohet në integrimin e
inteligjencës artificiale, krijimin e inkubatorëve të biznesit, zhvillimin e
barometrave të punësimit dhe organizimin e Forumit Ekonomik Rajonal të
Dukagjinit. Ky bashkëpunim synon të forcojë lidhjen mes arsimit dhe tregut të
punës, duke nxitur zhvillimin ekonomik dhe inovativ të rajonit.
 - Kliko me shume

Rektori i Universitetit “Haxhi Zeka”, Prof. Dr. Armand Krasniqi, zhvilloi një takim
zyrtar me Rektorin e Universitetit të Arteve në Tiranë, Prof. Dr. Erald Bakalli,
me qëllim zgjerimin e bashkëpunimit institucional. Marrëveshja përfshin
mobilitetin e studentëve dhe stafit akademik, si dhe organizimin e aktiviteteve
të përbashkëta kulturore dhe artistike. Ky bashkëpunim forcon lidhjet
akademike e kulturore mes dy universiteteve dhe krijon mundësi të reja për
shkëmbim dhe afirmim ndërkombëtar. 
 - Kliko me shume

https://unhz.eu/blog/nje-kapitull-i-ri-nderkombetar-per-universitetin-haxhi-zeka-nenshkruhet-marreveshja-strategjike-e-bashkepunimit-me-universitetin-e-osijekut/
https://unhz.eu/blog/nenshkrimi-i-marreveshjes-se-bashkepunimit-ndermjet-universitetit-haxhi-zeka-dhe-aleances-kosovare-te-bizneseve-akb/
https://unhz.eu/blog/%f0%9f%9a%80-partneriteti-qe-hap-horizonte-te-reja-oda-ekonomike-e-kosoves-dhe-universiteti-haxhi-zeka-drejt-projekteve-vizionare-me-ndikim-kombetar-dhe-rajonal-%f0%9f%8c%8d/
https://unhz.eu/blog/universiteti-haxhi-zeka-dhe-universiteti-i-arteve-ne-tirane-zgjerojne-horizontet-e-bashkepunimit/


UNIWIN 2025 – UNIVERSITETI I DYTË NDËRKOMBËTAR
DIMËROR PËR INOVACION DHE BASHKËPUNIM

Universiteti “Haxhi Zeka” përmbylli me sukses edicionin e dytë të Universitetit
Ndërkombëtar Dimëror UNIWIN 2025, i cili u mbajt nga 20 janari deri më 2
shkurt 2025, në prani të përfaqësuesve institucionalë, përfshirë Ministren e
Arsimit, Shkencës, Teknologjisë dhe Inovacionit, znj. Arbërie Nagavci,
Zëvendësministrin Taulant Kelmendi, si dhe drejtues dhe përfaqësues të UHZ-
së. Programi mblodhi rreth 70 studentë nga Holanda, Polonia dhe Kosova,
përfshirë studentë të Universitetit “Haxhi Zeka” dhe institucioneve të tjera
vendore. Gjatë dy javëve intensive, UNIWIN 2025 ofroi katër kurse të
specializuara në fushat e turizmit, hotelierisë dhe mjedisit, duke u
mundësuar studentëve njohuri të vlefshme dhe përvojë praktike: Programin
hotelier në platformë cloud “Elektraweb”, Turizmin dhe traditat kulturore në
Bullgari dhe Kosovë, Vendimmarrjen shumë-kriteriale dhe analizën
krahasuese shumëdimensionale për vlerësimin e potencialeve turistike në
Evropë, si dhe Tranzicionin e gjelbër dhe qëndrueshmërinë. Programi u
pasurua gjithashtu me ligjërata të veçanta nga përfaqësues të Universitetit
Saxion dhe Zyrës Erasmus+ në Kosovë, duke nxitur shkëmbimin akademik
dhe kulturor.
UNIWIN 2025 u shndërrua në një platformë të rëndësishme për zhvillimin e
njohurive, bashkëpunimin ndërkombëtar dhe krijimin e rrjeteve të reja
akademike, duke riafirmuar rolin e Universitetit “Haxhi Zeka” në procesin e
ndërkombëtarizimit të arsimit të lartë.



UNIVERSITETI I 4-T NDËRKOMBËTAR VEROR UNISUM 2025
– INOVACION DHE BASHKËPUNIM KULTUROR

Nga 30 qershori deri më 14 korrik 2025,
Universiteti “Haxhi Zeka” në Pejë
organizoi me sukses edicionin e katërt
të Universitetit Ndërkombëtar Veror
UNISUM 2025, si një platformë e
rëndësishme për shkëmbim akademik,
ndërkombëtarizim dhe inovacion në
arsimin e lartë. Programi u zhvillua në
format të kombinuar, online dhe me
prezencë fizike, duke mundësuar
pjesëmarrje të gjerë ndërkombëtare.
UNISUM 2025 mblodhi mbi 100
studentë dhe profesorë nga më shumë
se 10 shtete, të cilët u angazhuan në 11
kurse shumëdisiplinare që trajtuan tema
bashkëkohore dhe sfida globale, të 

shoqëruara me punëtori praktike, aktivitete kulturore dhe rrjetëzim profesional.
Përmes këtij edicioni, Universiteti “Haxhi Zeka” konfirmoi përkushtimin e tij ndaj
bashkëpunimit ndërkulturor, zhvillimit të qëndrueshëm dhe forcimit të rolit të tij në
hapësirën ndërkombëtare të arsimit të lartë.



Universiteti “Haxhi Zeka” po shënon hapa të qëndrueshëm në
ndërkombëtarizimin e arsimit të lartë, duke e shndërruar mobilitetin
akademik në një histori suksesi. Gjatë periudhës së fundit, universiteti ka
mirëpritur 14 profesorë ndërkombëtarë, ku 10 profesorë kanë qenë pjesë
e UNISUM, ndërsa 4 profesorë përmes programit UNIWIN, duke sjellë
përvoja të reja, perspektiva globale dhe vlera të shtuara në procesin
mësimor. Njëkohësisht, 13 studentë ndërkombëtarë kanë zgjedhur UNHZ-
në për të realizuar mobilitetin e tyre, duke e bërë kampusin më dinamik
dhe multikulturor. Në të njëjtën kohë, 25 profesorë dhe 25 studentë të
Universitetit “Haxhi Zeka” kanë përfaqësuar universitetin në institucione
partnere jashtë vendit gjatë vitit akademik 2025, duke përfituar njohuri,
praktika dhe rrjete të reja bashkëpunimi. Këto shifra nuk janë vetëm
statistika, por dëshmi konkrete e përkushtimit të UHZ-së për cilësi, hapje
ndërkombëtare dhe ndërtimin e një universiteti modern, të lidhur
fuqishëm me botën akademike evropiane dhe më gjerë. Këto statistika
dëshmojnë qartë angazhimin strategjik të Universitetit “Haxhi Zeka” për
ndërkombëtarizim, duke e pozicionuar mobilitetin akademik si një mjet
kyç për rritjen e cilësisë, inovacionit dhe integrimit në hapësirën evropiane
të arsimit të lartë. Mobiliteti nuk përfaqëson vetëm shkëmbim fizik, por një
investim afatgjatë në kapitalin njerëzor dhe në vizionin e universitetit për
zhvillim të qëndrueshëm akademik.

NGA UNIVERSITETI “HAXHI ZEKA” NË MOBILITET
NDËRKOMBËTAR



Universiteti “Haxhi Zeka” është në proces të vazhdueshëm të transformimit
akademik drejt implementimit gradual të një kurrikule të integruar, si pjesë e
strategjisë së tij institucionale për rritjen e cilësisë në arsim. Ky proces përfshin
rishikimin sistematik të programeve ekzistuese me qëllim harmonizimin e lëndëve
dhe forcimin e qasjes ndërdisiplinore. Paralelisht, po ndërtohet një sistem
akademik më fleksibël që reflekton zhvillimet bashkëkohore dhe kërkesat e tregut
të punës. Në kuadër të këtij procesi të implementimit, është integruar lënda
“Ndërmarrësia e Gjelbër” në programin Master. Kjo lëndë shërben si shembull
konkret i zbatimit të kurrikulës së re dhe si model pilot për zhvillime të
mëtejshme. Ajo fokusohet në zhvillimin e aftësive për krijimin dhe menaxhimin e
bizneseve të qëndrueshme dhe miqësore me mjedisin. Studentët pajisen me
njohuri mbi praktikat më të mira të ndërmarrësisë së gjelbër. Gjithashtu, trajtohen
politikat mjedisore dhe inovacioni i qëndrueshëm. Lënda promovon integrimin e
qëndrueshmërisë në modelet moderne të biznesit. Ky zhvillim përfaqëson një hap
të rëndësishëm në zbatimin progresiv të strategjisë së reformës kurrikulare të
Universitetit.
- Click here

NGA VIZION NË VEPRIM : UNIVERSITETI “HAXHI ZEKA”
ME KURRIKULË TË INTEGRUAR



Pas prezantimit të Barometrit Turistik të Kosovës, në laboratorin e ideve të
Universitetit “Haxhi Zeka” në bashkëpunim me Terra, kemi sjellë për herë të parë
guidën turistike digjitale me AI!
Platforma jonë është multigjuhëshe dhe me shumë opsione të personalizimit:Pas
vetëm 1 muaji, çdo turist do të mund të krijojë guidën e tij personale për të vizituar
Rrafshin e Dukagjinit – duke zgjedhur llojin e guidës (histori, kulturë, natyrë, ose
të gjitha bashkë), ushqimin sipas preferencës (hallall, kosher, vegan, vegjetarian
apo guzhina lokale fantastike), buxhetin, numrin e pjesëmarrësve etj.
Guidat krijohen profesionalisht nga AI e trajnuar nga Terra, me ndihmën e
studentëve dhe profesorëve të Universitetit, duke përshtatur oraret dhe itinerarin
sipas kërkesave tuaja.
E veçanta?Pasi të keni krijuar dhe konfirmuar guidën tuaj, sistemi ynë i mençur
njofton automatikisht të gjithë partnerët:

Dërgon kërkesa tek guidat e certifikuara
Konfirmon hotelin e zgjedhur
Rezervon tavolina në restorantet e preferuara
Organizohen transporti dhe shërbimet shtesë, gjithçka në mënyrë automatike
dhe të koordinuar!

Shumë shpejt, eksperienca turistike në Kosovë do të jetë më e lehtë, më e zgjuar
dhe më gjithëpërfshirëse!

UNIVERSITETI “HAXHI ZEKA” PREZANTON
BAROMETRIN E TURIZMIT TË KOSOVËS



Universiteti "Haxhi Zeka" në Pejë është përfshirë për të dytin vit me radhë në
renditjen globale të ndikimit, THE Impact Rankings 2025, që vlerëson kontributin
e universiteteve në arritjen e Objektivave të Zhvillimit të Qëndrueshëm (SDG) të
Kombeve të Bashkuara. Ky angazhim e bën UHZ-në universitetin e vetëm publik
në Kosovë pjesëmarrës në këtë platformë ndërkombëtare.
Në edicionin e vitit 2025, Universiteti “Haxhi Zeka” është vlerësuar në disa fusha
kyçe:

SDG 1 – Pa Varfëri (401–600)
SDG 4 – Arsim Cilësor (401–600)
SDG 8 – Punësim i Denjë dhe Rritje Ekonomike (601–800)
SDG 11 – Qytete të Qëndrueshme (801–1000)
SDG 14 – Jeta nën Ujë (601+)
si dhe disa fusha të tjera në bandën 1001+

Krahasuar me vitin 2024, universiteti ka zgjeruar ndjeshëm fushat e njohura, duke
rritur ndikimin e tij ndërkombëtar dhe duke forcuar rolin si institucion i angazhuar
për zhvillim të qëndrueshëm, barazi dhe përfshirje sociale. Universiteti "Haxhi
Zeka" do të vazhdojë të forcojë misionin e tij si një qendër arsimore, kërkimore
dhe qytetare që shërben për rajonin dhe më gjerë.

UNIVERSITETI “HAXHI ZEKA” PËRFSHIHET SËRISH NË
RENDITJEN GLOBALE TË NDIKIMIT THE IMPACT

RANKINGS 2025



Universiteti “Haxhi Zeka” në Pejë ka dalë ndër institucionet më të vlerësuara në
vend për integritet akademik dhe cilësi të publikimeve shkencore, sipas raportit final
të publikuar nga ORCA (Organizata për Rritjen e Cilësisë në Arsim) për vitin 2025.
Ky raport, i bazuar në të dhëna nga platformat ndërkombëtare Scopus dhe Web of
Science, pasqyron fuqishëm avancimin shkencor të UHZ-së dhe përkushtimin ndaj
normave akademike. Në raport theksohet se UHZ ka përqindjen më të lartë të
profesorëve që justifikojnë titujt akademikë përmes punës shkencore, si dhe një rritje 

UNIVERSITETI “HAXHI ZEKA” VLERËSOHET LART NË
RAPORTIN E ORCA PËR INTEGRITETIN AKADEMIK –

LIDER NË CILËSINË E PUBLIKIMEVE SHKENCORE

të ndjeshme të publikimeve. 
Gjithashtu, universiteti shquhet për
numrin e konsiderueshëm të 
punimeve me ndikim ndërkombëtar, 
duke reflektuar rritjen e kapaciteteve
kërkimore dhe menaxhimin efikas të
politikave akademike. Ky sukses
është pjesë e projektit HEI’25, i
inancuar nga Agjencia Austriake për
Zhvillim (ADA), me mbështetjen e
MASHTI dhe Agjencisë së Kosovës
për Akreditim, dhe i zbatuar nga
KEC në bashkëpunim me ORCA.
Universiteti “Haxhi Zeka” konfirmon
kështu rolin e tij udhëheqës në
fushën e kërkimit shkencor dhe
integritetit akademik në arsimin e
lartë në Kosovë.



Shënohe t  n jë  ha p  i  rëndës ishëm për  Pe jën  dhe  ra jon in  e  Duka g j i n i t  me
nënshk r im in  e  mar rëvesh jes  pë r  ndë r t im in  e  Inkuba to r i t  t ë  B i znes i t  në
kampus in  e  Un ive r s i t e t i t  “Haxh i  Zeka ” në  Pe jë.  P ro jek t i  synon  k r i j im in  e
mundës ive  të  re ja  pë r  të  r i n j t ë  dhe  nx i t j en  e  zhv i l l im i t  ekonomik ,  duke
o f r ua r  n jë  ha pës i rë  moder ne  pë r  i novac ion ,  bashkëpun im dhe
ndër mar rës i . I nkuba to r i  ësh të  rezu l ta t  i  bashkëpun im i t  ndë r m je t
M in i s t r i së  së  Indus t r i së,  Ndër mar rës i së  dhe  Treg t i së  dhe  Komunës  së
Pe jës,  me  n jë  i nves t im  të  pë r bashkë t  p re j  3 ,408 ,822 .50  eu ro,  ku
Min i s t r i a  ka  kon t r i bua r  me  shumë p re j  3 ,200 ,000  eu ro  pë r  pe r iudhën   
pë r  pe r iudhën  2025–2027 .  Un ive r s i t e t i  “Haxh i  Zeka ” do  të  l ua jë  ro l  kyç
në  l i dh jen  e  d i j es  a kademike  me  bo tën  e  b i znes i t ,  duke  u  o f r ua r
s tuden tëve  dhe  të  d ip lomuar ve  mundës i  konk re te  pë r  zhv i l l im in  e  i deve
dhe  ka l im in  nga  teo r ia  në  p ra k t i kë.  I nkuba to r i  i  B i znes i t  do  të  shë r be jë
s i  qendër  e  i novac ion i t  dhe  r r i t j es  ekonomike  pë r  ra jon in .Mar rëvesh ja  u
nënshk r ua  nga  m in i s t r j a  Roze ta  Ha jda r i  dhe  k r ye ta r i  i  Komunës  së  

PEJA INVESTON NË TË ARDHMEN:
UNIVERSITETI “HAXHI ZEKA” NË QENDËR TË

INOVACIONIT DHE NDËRMARRËSISË

Pe jës,  Gazmend  Muhaxher i ,  në  p ran i  t ë
rek to r i t  p ro f.  d r.  A r mand  Krasn iq i  dhe
dre j to r i t  pë r  Zhv i l l im  Ekonomik ,  z .  Nas re t
Ha j r i z i .

🔗 LEXO MË SHUMË



UNIVERSITETI ‘HAXHI ZEKA’ THEMELON
QENDRËN UNI-NOVA – MOTORIN E RI TË

INOVACIONIT DHE NDËRMARRËSISË NË KOSOVË

Këshilli Drejtues i Universitetit “Haxhi Zeka” ka marrë një vendim me rëndësi
të veçantë strategjike, duke miratuar themelimin e Qendrës Universitare për
Inovacion dhe Ndërmarrësi – NOVA, një institucion i ri që synon të
shndërrohet në pikë kyçe për zhvillimin e inovacionit dhe sipërmarrësisë tek
gjeneratat e reja në Kosovë. Qendra NOVA themelohet si shoqëri tregtare
në pronësi të plotë të Universitetit “Haxhi Zeka”, duke e pozicionuar atë si
një model unik në hapësirën universitare shqiptare dhe rajonale.
Funksionimi i saj do të zhvillohet në mënyrë graduale, sipas modelit
bashkëkohor të “heliksit të trefishtë” – universitet, biznes dhe qeverisje duke
ndërtuar një ekosistem të qëndrueshëm që lidh arsimin e lartë me tregun,
inovacionin dhe politikat zhvillimore. Rektori i Universitetit “Haxhi Zeka”,
Prof. dr. Armand Krasniqi, vlerësoi se themelimi i kësaj qendre përbën një
gur themeli në orientimin strategjik të universitetit drejt bashkëpunimit të
drejtpërdrejtë me ekonominë dhe tregun e punës. Sipas tij, Qendra NOVA
do të jetë një hapësirë dinamike ku idetë shndërrohen në projekte konkrete,
projektet në iniciativa sipërmarrëse dhe këto të fundit në nxitës të zhvillimit
ekonomik, duke përfaqësuar një investim afatgjatë në të rinjtë dhe në
zhvillimin e rajonit të Dukagjinit & Kosovës. Qendra NOVA do të shërbejë si
urë lidhëse ndërmjet studentëve, stafit akademik, bizneseve vendore dhe
ndërkombëtare, si dhe institucioneve publike, duke krijuar kushte të
favorshme për inovacion, kreativitet dhe rritje të qëndrueshme ekonomike.
Ky vendim i Këshillit Drejtues shënon një hap të rëndësishëm drejt realizimit
të vizionit të Universitetit “Haxhi Zeka” për t’u konsoliduar si një qendër
moderne e dijes, inovacionit dhe ndërmarrësisë, duke fuqizuar rolin e Pejës
dhe Dukagjinit në zhvillimin akademik dhe ekonomik rajonal.



Personeli akademik i Fakultetit të Agrobiznesit ka kontribuar në një zbulim të
rëndësishëm shkencor përmes identifikimit të një lloji të ri të insektit Trichoptera
në territorin e Kosovës. Ky rezultat përfaqëson një arritje domethënëse në fushën
e biodiversitetit dhe shkencave natyrore, duke dëshmuar përkushtimin
institucional ndaj kërkimit shkencor. Insektet e rendit Trichoptera luajnë një rol
kyç në ekosistemet e ujërave të ëmbla, veçanërisht në ruajtjen e cilësisë së ujit
dhe vlerësimin e ndotjes mjedisore. Zbulimi i këtij lloji të ri thekson pasurinë
biologjike të vendit dhe nevojën për hulumtime të vazhdueshme shkencore. Ky
sukses njëkohësisht reflekton angazhimin e Universitetit “Haxhi Zeka” për të
nxitur inovacionin, përfshirjen akademike dhe mbështetjen e kërkuesve në
projekte me ndikim shkencor dhe shoqëror.

PERSONELI AKADEMIK I FAKULTETIT TË
AGROBIZNESIT ZBULON LLOJ TË RI TË INSEKTIT

NË KOSOVË

“ARRITJA SHKENCORE JO VETËM
QË FUQIZON ROLIN KËRKIMOR TË

UNIVERSITETIT, POR EDHE
THEKSON DOMOSDOSHMËRINË E

RUAJTJES SË BIODIVERSITETIT NË
NIVEL KOMBËTAR.”



Në datat 22–25 maj 2025, Kori i Fakultetit të Arteve të Universitetit “Haxhi
Zeka” në Pejë mori pjesë në edicionin e 14-të të Konkursit Ndërkombëtar të
Koreve në Zadar, Kroaci. Nën drejtimin e Prof. Dr. Hysen Nimanit, kori u
vlerësua me Çmimin e Dytë,
duke konkurruar me ansamble nga Italia, Sllovenia dhe Kroacia. Ky sukses
dëshmon talentin, përkushtimin dhe shpirtin krijues të studentëve.
Pjesëmarrja ishte një shfaqje dinjiteti, pasioni dhe fuqie artistike. Prof. Nimani
përcolli profesionalizëm dhe vlera të larta artistike. Arritja afirmon studentët e
UHZ-së në arenën ndërkombëtare dhe Kosovën me krenari.

 ZËRAT QË SHKËLQYEN NDËRKOMBËTARISHT –
SUKSESI I KORIT TË UHZ-SË NË KROACI



NJË ZË I KULTURËS SHQIPTARE NË TOKIO KONCERTI I
PROF. ADELINA PALOJA

Prof. Adelina Paloja, pedagoge në Fakultetin e Arteve të Universitetit “Haxhi
Zeka”, realizoi një koncert të veçantë në Tokio të Japonisë, duke
përfaqësuar me profesionalizëm dhe ndjeshmëri artistike kulturën shqiptare
në një skenë ndërkombëtare prestigjioze. Gjatë performancës, ajo
interpretoi vepra të kompozitorëve të njohur shqiptarë si dhe këngë
tradicionale, duke prezantuar para publikut ndërkombëtar pasurinë dhe
identitetin kulturor të Shqipërisë. Ky koncert u vlerësua si një sukses i madh
artistik, duke nderuar Universitetin “Haxhi Zeka” dhe duke e afirmuar Prof.
Paloja si një zë përfaqësues të denjë të artit shqiptar. Universiteti “Haxhi
Zeka” shpreh falënderim dhe krenari për këtë arritje dhe mbetet i
përkushtuar në mbështetjen e promovimit të artit dhe kulturës shqiptare në
arenën ndërkombëtare.



FALEMINDERIT QË LEXUAT BULETININ INFORMUES TË
UNIVERSITETIT "HAXHI ZEKA"!

NE VLERËSOJMË ANGAZHIMIN DHE MBËSHTETJEN TUAJ PËR
UNIVERSITETIN TONË. QËNDRONI TË PËRDITËSUAR ME TË REJAT

MË TË FUNDIT, EVENTET DHE ARRITJET AKADEMIKE DUKE NA
NDJEKUR NË PLATFORMAT TONA ZYRTARE.

📩 PËR ÇDO PYETJE APO SUGJERIM, NA SHKRUANI NË: INFO@UNHZ.EU


